
Daar is die grappie van die ou tannie wat by die oom kla omdat hy nooit vir haar sê hy is lief vir haar nie. Antwoord die 

oom: “ Ek het jou op ons troudag gesê ek is lief vir jou en as dit verander sal ek jou in kennis stel.”

Dit is vir ons almal lekker om ‘n kompliment of positiewe opmerking te kry – te hoor ”Mamma jou kos is baie lekker” of 

“Die gras is mooi gesny”,  “Jy het jou huiswerk mooi gedoen” of “Dankie vir die koppie tee!”  En ons almal weet ook hoe 

lank ‘n belediging of snedige opmerking ons bybly. Menige volwassenes loop nog vandag rond met wonde van onderwy-

sers en selfs ouers se woorde.

Navorsing van dr. John Cacioppo aan die Universiteit van Chicago het bewys dat ons brein meer sensitief is vir negatiewe 

woorde. Hy noem dit ‘n “negativity bias”. Dit is hoekom beledigings of kritiek ons direk en langer beïnvloed en ons dit 

beter onthou as positiewe opmerkings of woorde. Dit stem ooreen met die navorsing van dr. John Gottman aan die Uni-

versiteit van Washington wat gewys het dat die grootste bepalende faktor of ‘n huwelik in die skeihof gaan beland, is die 

verhouding tussen positiewe en negatiewe opmerkings wat paartjies teenoor mekaar maak. 5 positiewe opmerkings is no-

dig om elke negatiewe opmerking ongedaan te maak.

Klein gereelde, positiewe inbou in mekaar se lewens het groter waarde as een groot bewys van liefde. Dit is hoekom die 

grootste diamantring as geskenk vir sy vrou nie kan opmaak vir ‘n man se daaglikse foutvind en skewe aanmerkings nie. 

Dit is hoekom die duurste speelding of elektronika nie opmaak vir ‘n ouer se gedurige foutvind of kwaai woorde nie.

Om Jesus se liefde uit te leef, ook in my woorde, is dit nodig dat ek weer bewus word van my manier van kommunikeer – 

is ek te krities en gee te min komplimente? Ek stel myself dan doelbewus in om meer positief te wees, om komplimente te 

gee eerder as kritiek. Om nie op ander se foute te fokus nie. Dankie te sê. Te sê as iemand my hart bly maak. Om op die 

uitkyk te wees vir iets positiefs om te kommunikeer. Ek moet myself instel op elke geleentheid om opbouend te wees, aan 

te gryp – “Ek sien baie daarna uit om saam met jou te kuier”, “Dankie vir jou spesiale vriendskap”, ens. Ek moet let op my 

stemtoon en gesigsuitdrukking. En wanneer ek wel moet teregwys, onthou ek om die ”toebroodjiemetode” te gebruik - ‘n 

kompliment gevolg deur die teregwysing en weer te eindig met ‘n kompliment.

 Efesiërs 4:29 leer ons as ons iets sê, moet dit iets wees wat die moeite werd is om te sê en vir ander iets beteken. (Nuwe 

Lewende Vertaling: “net wat goed en opbouend is vir ander”). Kyk wat nodig en goed is om in die omstandighede te sê en 

sê dit dan. “32 Behandel mekaar mooi en goed. Laat dit vir ander lekker wees om by julle te wees.” (Die Boodskap)

“The love of Christ is the catalyst for our Christian communication with each other in our marriages and indeed in all our 

relationships and we communicate to the world around us that we are children of our Father.”

Norman Wright - eKerk

Verkry by https://www.ekerk.org/single-post/2016/06/20/positiewe-kommunikasie

Positiewe Kommunikasie

‘n Lewensfilosofie:

Hou jou gedagtes positief...

want jou gedagtes word jou woorde.

Hou jou woorde positief...

want jou woorde word jou dade.

Hou jou dade positief... 

want jou dade word jou gewoontes.

Hou jou gewoontes positief...

want jou gewoontes word jou waardes.

Hou jou waardes positief...

want jou waardes word jou bestemming.

Verander jou

Gedagtes
en jy verander

jou hele

Lewe.

‘n Nuwe kursus-reeks begin op 4 September 2022

Wapadrant Finansiële sake

Tot en met einde Julie 2022 Tot en met einde Julie 2022 Tot en met einde Julie 2022 Tot en met einde Julie 2022 

Na die afgelope 7 maande in 2022 kan ons soos volg rapporteer: 

uitgawes was ook heelwat laer as die gemiddelde maandelikse uitgawes.

Vir die jaar tot hierdie verslagdatum, is die netto Surplus nou R524 497. 

Hierdie Surplus na sewe maande kan verder onderling verdeel word tussen die 4 groot fondse waaruit al 

die uitgawes vir spesifieke doeleindes gedra word en lyk soos volg:

 Kerkkas = Surplus van R 351 562 (Minus die tekort hieronder by Jeugbediening, wat dit dan afbring 

 na R 173 742)

 Barmhartigheidsbediening = Surplus van R 330 564

 Uitreikbediening = Surplus van R 20 191

 Jeugbediening = Tekort van R 177 820

Die nuwe Jeugbediening se fonds en gepaardgaande groeiende tekorte is 

kommerwekkend besig om maandeliks te verhoog en die betrokke fonds kom dus nie 

tans tot sy reg, soos die kerkraad gehoop het nie.

Dankoffer-inligtingDankoffer-inligtingDankoffer-inligtingDankoffer-inligting

Maand
Aantal 

potensiële 

*bydraepunte 

Aantal punte 

met geen 

beloofde 

bydrae

Aantal punte wat 

beloof het maar 

geen bydrae maak 

nie

Aantal punte

wat 

agterstallig is

Getroue 

bydraers

Jan 2022
*(1 082 )
**(1 621)

420
38,82%

162
14.97%

16
1.48%

484
44.73%

Feb 2022 *(1 089 )

**(1 625)

430

39,49% 

129

11,85%

56

5,14%

474

43,52% 

Maart 2022
*(1 085 )

**(1 621)

420

38,71% 

115

10,60%

69

6.36%

481

44,33% 

April 2022
*(1 083)
**(1 612)

417
38,50%

107
9,88%

87
8,03%

472
43.59%

Mei 2022
*(1 098)
**(1 633)

426
38,80%

102
9,29%

91
8,29%

479
43.62%

Junie 2022
*(1 093)
**(1 625)

425
38,88%

100
9,15%

106
9,70%

438
42.27%

Julie 2022
*(1 099)
**(1 624)

427
39,25%

96
8,82%

114
10,48%

462
41.45%

* Bydraepunt :  Getroude man en vrou = 1 bydraepunt

  Belydende lidmaat in dieselfde gesin  

 = bydraepunt

  Enkellopende belydende lidmaat = 

 bydraepunt

** Belydende lidmate 

Hou asseblief in gedagte, vir hierdie gemeente om 

effektief te moet kan funksioneer, is daar heelwat 

finansiële verpligtinge wat nagekom moet word, wat 

meebring dat daar finansiële bydraes ontvang moet 

word, vanaf die lidmate, waaruit die bedryfsuitgawes 

dan gedek kan word. Daarom maak ons staat op elke 

lidmaat se dankoffer bydraes. 

Indien lidmate nie oorbetalings aan die gemeente doen 

nie, beteken dit die ander lidmate in die gemeente, wat 

wel bydraes maak, “borg” die nie-bydraende lidmate, 

vir die genoemde uitgawes wat aangegaan moet word.

Moet asseblief nie die genoemde finansiële bydraes, 

(wat in kerkterme ook ‘n Dankoffer genoem word), in 

die liefdegawesakkie plaas nie, want die liefdegawes 

gaan nie vir dieselfde doel nie. (Maak gebruik van die 

dankoffervorm).

Maniere van afdra van Dankoffer

 Direkte inbetaling op kerk se bankrekening/per 

internetbank of per aftrekorder by jou eie bank. 

 Bankbesonderhede: Gereformeerde Kerk Wapadrant, 

ABSA rek nr 349 0151 957, takkode 632 005. BAIE 

BELANGRIK: Naam, van en doel as verwysing. (Behalwe 

in die geval van ‘n anonieme inbetaling.)

 Indien jy anonieme bydraes wil maak, plaas 

kontant/tjek in `n koevert en sit in liefdegawesakkie of 

doen ‘n elektroniese oorbetaling in kerk se 

bankrekening. 

 Debietorder: Reël met kerkkantoor by 

kantoor@gkwapadrant.co.za of volg hierdie skakel vir 

vorm: http://www.wapadrant.co.za/finansielesake.html 

 Nog  ‘n manier om jou dankoffer/liefdegawe oor te 

betaal:

Snapscan – Vir gerieflike en 

vinnige betaling. Gaan na 

http://www.wapadrant.co.za/fina

nsiele-sake.html vir instruksies 

Roep die land van negatiwiteit vaarwel en vind ‘n tuiste 

in positiewe denke.

Dit is lekker en pret om tyd te spandeer saam met ie-

mand wat positiewe denkende en 'n positiewe houding 

handhaaf. Dit maak nie saak hoe sleg dit gaan nie, 

negatiwiteit kom nie eens in hul gedagtes op nie - wat 

is ‘n ontmoeting met 'n positiewe persoon deesdae 'n 

seldsame verskynsel. 

In haar tipies, lighartige toon beskryf Karen Wolff (van 

Christian-Books-for-Women.com) hoe om ons negatiwi-

teit permanent in positiewe denke te verander. Hoe-

kom is dit soveel makliker om 'n negatiewe uitkyk as 'n 

positiewe een te hê? Wat is dit binne-in ons wat ons 

natuurlik na die negatiewe kant van dinge aantrek?

Ons lees die boeke, woon seminare by en koop 

opnames. Vir ‘n rukkie lyk dinge goed. Ons voel beter. 

Ons vooruitsigte is verbeter en ons is hoopvol. Net tot-

dat iets gebeur wat die wiele laat afval!

Dit hoef nie eens 'n groot of katastrofiese gebeurtenis 

te wees nie. Eensklaps is ons terug in die land van 

negatiewe denke. Dit kan iets so eenvoudig wees soos 

iemand wat ons in die verkeer afsny of voor ons in die 

kruidenierswinkelry indruk. Wat gee ‘n oënskynlik, een-

voudige gebeurtenis soveel krag om ons letterlik weer 

in 'n rondomtalie te gooi?

Hierdie nimmereindigende siklus gaan voort omdat ons 

nooit die bron aanspreek nie. Ons probeer so hard om 

positief te wees en ons bly ons werklike gevoelens on-

derdruk. Dit is harde werk en blyk positief te wees, 

maar ons  weet dat dit nie lank sal duur voordat een of 

ander irriterende lewensprobleem opduik en ons posi-

tiewe houding die nekslag gaan toedien nie.

Negatiewe houdings spruit voort uit negatiewe ge-

dagtes en loop uit op negatiewe gedrag. Dit is ‘n bose 

kringloop. Ons weet dat geen negatiewe ding van God 

afkomstig is  nie. Daar is niks negatief oor die manier 

waarop Hy dink of optree nie.

Hoe stuit ons al hierdie onsin? Hoe bereik ons ‘n punt 

waar ‘n positiewe houding vir ons natuurlik is?

Ek wens daar was 'n towerformule wat jou negatiewe 

houding in drie dae sal stuit. Kan jy jou die advertensie 

indink:  vir die winskoopprys van  R19,95 kan al jou 

drome waar word! 

Die werklikheid is egter nie heeltemal so eenvoudig nie, 

maar daar is beslis 'n paar dinge wat jy kan doen om die 

oorgang tot 'n meer positiewe plek, aan te help.

     Eerstens, moet jy fokus op dít waaraan jy dink. Ons 

negatiewe gedrag en woorde kom voort uit ons 

negatiewe gedagtes. Ons liggaam, insluitende die 

mond, het geen ander keuse as om te volg waar ons 

verstand lei nie. Maar, dit  ìs moontlik om ons gedagtes 

te beheer, ongeag wat mense jou wysmaak.   Sodra 'n 

negatiewe gedagte in jou gedagtes opkom, vervang dit 

doelbewus met ‘n positiewe een. (2 Korintiërs 10: 5). 

Onthou dat ons waarskynlik heelwat meer negatiewe  

as positiewe gedagtes kan hê, maar mettertyd sal die 

verhouding omkeer. 

    Tweedens moet jy ophou om toe te laat dat ander se 

negatiewe houding joune beïnvloed. Dit mag beteken 

dat jy moet  ophou assososieer met mense wat ledig is 

en negatiwiteit versprei.  Die negatiewe mense in jou 

lewe gaan nie daarvan hou nie. Onthou net dat voëls 

van eenderse vere regtig saamvlieg.

    Derdens kan jy ‘n lys maak van al die areas in jou lewe 

wat jy wil verander.  Noem jou negatiewe houdings ook. 

As jy nie kan dink aan dinge wat jy op jou lys wil plaas 

nie, vra net jou gesin. 

    Vierdens moet jy tyd investeer om positiewe beves-

tigingsverklarings te skryf. Lees elke dag hierdie stellings 

hardop vir jouself. Weet in jou hart dat jy vordering 

maak, selfs al kan jy dit nog nie sien nie. Hou net aan 

met positiewe bevestiging. 

    Laastens, moet jy tyd in gebed spandeer. Jy kan nie 

self verander nie, maar jy kan tyd spandeer met die Een 

wat kan help. Doen wat jy kan en laat God die res doen. 

Dit is regtig so eenvoudig. 

Hierdie proses sal jou manier van dink verander en dit is 

die sleutel tot die verandering van jou gedrag. Onthou, 

die liggaam volg waar die verstand lei. Daar is geen 

manier om dié twee van mekaar te skei nie. 

Besef opnuut dat God se weergawe van 'n regte hou-

ding niks negatief bevat nie. En as ons God se beste vir 

ons lewe wil hê, begin dit met die regte gedagtes. Meer 

spesifiek - Sy gedagtes.

(Verkry en vry vertaal vanaf https://af.eferrit.com/positiewe-houd-

ingswenke/)

Positiewe denke - Karen Wolff

Wapadrand maak weer so in 2022!  Na twee jaar 

wat die Covid-pandemie verhoed het dat daar ‘n 

groep lidmate van Wapadrant na Fikskburg kon 

gaan vir die jaarlikse uitreik, is ons dankbaar 

teenoor die Here vir die geleentheid om hierdie 

jaar te gaan.  Die uitreik word beplan vir Vrydag, 

24 September tot Sondag, 26 September 2022.

Daar word verskeie projekte beplan, onder 

andere:

* Verf van die hospice se dak.  Daarvoor 

het ons reeds verfskenkings ontvang.

* Opknapping van die kinders se 

badkamers, wat die teël van die vloere 

en die installering van ligte insluit.

* Bou van ‘n afdak bo-oor die sandput, 

sodat die kinders in die koelte kan speel.

* Installering van netbalpale.

Daar is reeds 40 lidmate wat aangedui het dat 

hulle saamgaan.  Gedurende die dag werk almal 

hard saam, maar nie sonder baie pret nie.  Elke 

jaar is ons aan die einde van die naweek verstom 

oor alles wat in ‘n paar dae vermag is.  Saans 

word die braaivleisvure aangesteek en word 

daar gesellig saamgekuier.

Indien daar nog lidmate is wat hierdie 

verrykende ervaring wil meemaak, kontak 

asseblief vir Esmé Daniel – 082 923 6631.

Wapadrant Uitreik na Ficksburg

Ontvang van:Ontvang van:Ontvang van:Ontvang van:
GK Waterberg: Marlene Jansen van Vuuren

GK Alkantrant: Philip Christoffel en Jowika Willemse (Meyer)

GK Rooihuiskraal: Kenneth Godfrey en Anna Francina Becker (Coetzee)

NG Stilfontein: Hester Maria Rheeders (Spoelstra) en Maria Elizabeth Spoelstra (Jones)

GK Krugersdorp: Jan Willem en Sara Uys Roeloffs (Hopkins)

NG Kemptonpark-oos: Wynand Christoffel Bezuidenhout

GK Molteno: Leonore Venter

Afgestuur na:Afgestuur na:Afgestuur na:Afgestuur na:
NG Eldoraigne Familiekerk: Margaretha Marianne Viljoen (le Roux)

GK Mosselbaai: Charl Jacobus,  Elsemarié van der Walt 

GK Kameeldrift: Susanna Johanna van der Walt

GK Louis Trichardt: Jacoba Gertruida Swanepoel (de Beer)

Stellenbosch: Minelle van der Walt

Attestate & Bewyse van Lidmaatskap 

Deur die lens van 

positiwiteit

Almal se mandjie 

* Plumbing

* Electrical

* Tiling

* Woodwork

* Security Gates

* Car Ports

* Roof Sealing

* Paving

* Painting

* Solar Power     

Systems

0
7

8
 5

9
4

 8
7

5
9

We can help you replace & repair all things

in and around the house

Jacques: 078 594 8759
Email: jbnamib@gmail.com

We can help you

replace & repair

all things in

& around

the house

TUINWERKER BESKIKBAAR

Een van die gemeente se tuinwerkers, Koos, is beskikbaar 

om op Maandae en Vrydae tuinwerk te doen. 

Kontak Koos by 076 281 5766

EENSLAAPKAMER WOONSTEL BESKIKBAAR

Een slaapkamer, badkamer, oopplan kombuis en woon-

kamer. R4500/mnd. water en ligte ingesluit. Volle dstv, 

onderdakparkering. Geen kinders en troeteldiere.

Kontak Ester  083 267 5751

HUISHULP BESKIKBAAR

Een van die gemeente se skoonmakers, Joyce, is op soek na 

stukwerk vir Maandae en Vrydae. 

Kontak Joyce by 072 923 1046

Positiewe aksie
By die basaar van Mei vanjaar het ons beloof om R10 van al ons verkope aan wol vir beanies vir kankerpasiënte sal skenk. 

Ons het uit die geld van die basaar 13 beanies gekoop. 

Met jul wolskenking en nog ander wolskenings het my ma, Rita de Wet, en nig, Francien Grootendorst, al 53 mussies en 

11 kopbande gebrei en gehekel. Dit is by Groenkloof Hospitaal se Mary Potter afgelewer. 

Ma Rita is in  die middel van foto 1. Die ontvangsdame wat die mussies ontvang het, is Lolita.  Ons kry nog steeds wol-

skenkings en gaan voort met brei/hekel en uitdeel.  

~ Pieter en Bernadet de Wet (foto heel regs).

Spekboom is ‘n veelsydige plant wat bykans in die hele Suid-Afrika geplant word – behalwe daar waar swartryp en 

sneeu in die winter toesak. Selfs dan kan dit gemaklik en tevrede binneshuis groei.

Die spekboom, ook bekend as olifantskos (elephant’s foot) is inheems en kom hoofsaaklik in die oostelike 

somerreënstreke voor. Dit word  welig in die Oos-Kaap, KwaZulu-Natal, Swaziland, Mpumalanga,  Limpopo, Wes-

Kaap en selfs in die Klein-Karoo aangetref.

In hul natuurlike habitat kan spekboom tot 4m reik. Dit het ronde lemmetjiegroen tot donkergroen vlesige 

blaartjies en rooierige of grys stingels met bas wat mettertyd kurkagtig raak.

Diere soos skilpaaie, bokke, vee en olifante vreet graag aan die blare. Mense ook!  Dit is deesdae  hoogmode om 

dié suur blaartjies by slaaie te voeg.

Tradisioneel is die blaartjies gesuig om dors te les en sonsteek teen te werk. Die blaarsap het ook ander medisinale 

gebruike soos om seerkeel te verlig of insekbyte, uitslag en sonbrand te behandel. 

Die grootste waardetoevoeging van die spekboom bly egter sy ongelooflike vermoë om koolstof te berg en in 

suurstof om te sit. 

Het jy al spekboom-chutney geëet? Lizelle van der Walt (‘n gemeentelid) is bobaas wanneer dit by die kook van 

spekboom-chutney kom. Verskeie gebottelde treffers sien uit haar kombuis die lig.

Water jou mond al? By WapadPlant op 4 September sal hierdie liplekker chutney beskikbaar wees. Maar moenie 

bekommer nie, jy kan ook  bestel deur Lizelle te kontak by 082 887 6818.

Spekboom: 
veelsydige 

wonder!

1 AGTERGROND 

In die eerste helfte van 2022 leer elke kind van die Here 

wêreldwyd weer hoe broos ons as mense is. Die oorlogsituasie in 

die Oekraiëne, vernietigende oorstromings en versengende hitte 

in verskeie wêrelddele, die ekonomiese uitdagings en 

sosiomaatskaplike vraagstukke wys op die nood in die wêreld. En 

dan worstel ons as gelowiges ook nog om getrou te leef! Binne 

hierdie konteks het ons as kerk van die Here egter die heerlike 

voorreg om die evangelie van Jesus te bedien ... die goeie nuus 

van ons Here wat besig is om alles weer heel te maak! En ons mag 

hierdie goeie nuus bedien met die wete dat die Here se 

seënwoorde aan ‘n stukkende, gebroke gemeente in Korinte (2 

Korintiërs 13:13) steeds geld: Die genade van die Here Jesus 

Christus en die liefde van God en die gemeenskap van die Heilige 

Gees sal by julle almal wees. 

Die werk by die Teologiese Skool Potchefstroom (TSP) is juis 

daarom belangrik, omdat jong manne begelei word om uiteindelik 

hierdie goeie nuus te help bedien. Die Kuratore wat deur die 

onderskeie Streeksinodes verkies is, het die voorreg om toesig te 

hou oor hierdie genade-werk by die TSP en het op 26 Julie 2022 

vergader. 

2 PERSONEEL BY TEOLOGIESE SKOOL 

Tans is daar twaalf beroepe professore by die Teologiese Skool 

betrokke. Hulle is verantwoordelik vir die opleiding en begeleiding 

van die jonger manne wat toegerus word om mettertyd as 

bedienaars van die Woord te dien. Ons professore word in hulle 

dienswerk by die TSP deur verskeie persone ondersteun. In die 

afgelope tyd het sr. Elsabé Labuschagne as Registrateur bedank 

en daarom tree sr. Lieze Coetzer tans waarnemend as 

Registrateur op. Sy word deur sr. Martie Lakay bygestaan. Ons bid 

dat ons Here hulle elkeen met sy genadekrag sal toerus in hul 

dienswerk! 

Met die COVID-19-impak wat minder is, kon ons professore in 

Februarie en Mei Pretoria en die Noord-Vrystaat besoek om daar 

met lidmate en predikante uit vier klasses te gesels en ook in 

verskeie gemeentes tydens eredienste voor te gaan. Hierdie 

geleenthede versterk die bande tussen die professore en die 

kerke en sorg dat daar met vertroue saamgeleef kan word.

 3 STUDENTE BY TEOLOGIESE SKOOL 

Die kuratore gee met hul vergadering veral aandag aan die groei 

en ontwikkeling van die studente. Tans is daar 45 studente in die 

ses jaargroepe, met twee studente wat in 2022 met hul studies 

begin het en 11 wat DV end 2022 sal afstudeer. ‘n Tendens wat 

die kuratore bekommer, is dat al minder broers vir teologiese 

studie aanmeld. As ons juis die groot nood in ons eie land in 

gedagte hou, word dit al hoe dringender dat die voetstappe van 

hom wat die goeie boodskap bring, wat vrede aankondig, wat die 

goeie tyding bring, wat redding aankondig (Jes 52) gehoor sal 

word. Daarom wil ons as kuratore die kerke oproep om 

indringend saam met hul jonger broers die pad te stap om te 

besin of hulle nie deur die Here geroep word om sy Woord te 

bedien nie. 

In aansluiting hierby besef die kuratore hoe nodig dit is dat daar 

genoeg predikante is wat akademies verder studeer – juis om te 

sorg dat daar persone beskikbaar is wat toegerus is om met die 

opleiding van ons studente te kan help. Daarom wil die kuratore 

spesifiek kerkrade aanmoedig om hul predikante te stimuleer en 

te help om hulle met verdere studies te bekwaam. Die teologiese 

studente word nie net in die klaskamer vir hul latere dienswerk 

toegerus nie. Daar is kampe wat plaasvind en praktiese werk wat 

gedurende al ses jare gedoen word. Ook skakel die studente by 

hul plaaslike gemeentes in, waar hulle die geleentheid kry om hul 

gawes te gebruik en te ontwikkel. Ons dank die Here vir elke 

situasie waarin die studente gevorm word! Tydens elke 

vergadering gee die kuratore aandag aan die akademiese 

vordering van elke student. Ons is dankbaar-opgewonde oor die 

uitslae van die meeste studente en besef dat die Here gawes gee 

wat deur harde werk vrug dra. Tegelykertyd besef ons ook dat die 

studente dikwels in uitdagende omstandighede leef. Daarom roep 

ons ook die kerke op om voortdurend vir ons studente te bly bid 

... dat die Gees hulle steeds met Sy krag en liefde sal vul!

 4 VERHOUDING MET DIE NWU 

Die kuratore het in Februarie 2022 ‘n brief aan elke kerk gestuur 

waarin kortliks aandag gegee is aan die oprigting van die 

Gereformeerde Teologiese Akademie (GTA) deur die Kuratorium. 

Die GTA is opgerig in die lig van veranderinge wat weens 

veranderende wetgewing aan die ooreenkoms tussen die GKSA en 

Noordwes Universiteit gemaak moet word – waaroor die 

Algemene Sinode van 2023 DV sal moet besluit. Daar word ook 

indringend gewerk aan die daarstel van ‘n Nagraadse Diploma in 

Gereformeerde Teologie wat in die toerusting van ons 

finalejaarstudente gebruik gaan word. 

5 EXPANDO 

Die kuratore het aandag gegee aan die werk wat deur Expando 

gedoen word. Expando is die liggaam wat binne die GKSA dien om 

die gesondwees en groei van kerke te stimuleer en fasiliteer. 

Spesifiek word gemeentes ondersteun in ‘n groeiproses, 

toerusting vir gemeente-lede en ampsdraers word ontwikkel, 

ondersteuning word gebied in die proses van kerkplanting, terwyl 

ook aandag gegee word aan die eiesoortige uitdagings van 

bediening in plattelandse gemeentes. Hierin neem prof. Gert 

Breed - na sy emeritering – op ‘n besondere manier leiding! Die 

kuratore is dankbaar oor hierdie werk en wil kerke oproep om in 

hul eie situasie van die dienswerk van Expando gebruik te maak. 

Ons bid dat Expando se werk tot die uitbou van die Here se 

Koninkryk sal bydra. 

6  DIE PAD VORENTOE 

Met die vergadering van die kuratore aan die einde van 2021 het 

die kuratore die Here se genade erken en gebid dat die Here 

elkeen wat by die teologiese opleiding betrokke is, sal seën. Agt 

maande later kan ons net die Here se groot genade bly erken! Te 

midde van baie uitdagings stap ons as kuratore die volgende 

maande met vertroue binne. Wat die toekoms gaan oplewer, 

weet ons nie nou nie. 

Maar ons bly nederig-afhanklik van die Here leef, want: As die 

Here wil, sal ons lewe en sal ons dit of dat doen (Jak. 4:15). 

Mag Hy sy kerke en ook die opleiding van ons teologiese studente 

elke dag genadig wees! 

Namens die kuratore 

U broers in Christus

Reinder Kingma / Pieter Kurpershoek

Kuratore: Rapport aan kerke


